
ПРОГРАММА ПАСПОРТЫ 

Программа исеме "2023-2025 елларга Әлки муниципаль районында 
дәүләт милли сәясәтен гамәлгә ашыру" муниципаль 
программасы 

Программаны эшләү өчен 
нигезләр 

Россия Федерациясе Президентының 2012 елның 
19 декабрендәге 1666 номерлы Әмере белән 
расланган 2025 елга кадәр чорга Россия Федерациясе 
дәүләт милли сәясәте стратегиясе 

Татарстан Республикасы Президентының 2013 
елның 26 июлендәге "Татарстан Республикасында 
дәүләт милли сәясәте концепциясе турында" УП-695 
номерлы Әмере 

"2014-2020 елларга Татарстан Республикасында 
дәүләт милли сәясәтен гамәлгә ашыру" дәүләт 
программасы 

Татарстан Республикасы Министрлар 
Кабинетының 2013 елның 18 декабрендәге  «2014 - 
2020 елларга Татарстан Республикасында дәүләт 
милли сәясәтен гамәлгә ашыру» дәүләт 
программасын раслау турында» 1006 номерлы 
карары 

Программаны төп эшләүче Татарстан Республикасы Әлки муниципаль районы 
Башкарма комитеты  

Программа максатлары Әлки муниципаль районында дәүләт милли 
сәясәтен гамәлгә ашыру, Әлки муниципаль районы 
территориясендә яшәүче халык вәкилләренең 
цивилизацияле үсеше, милләтара һәм конфессияара 
тынычлыкны һәм татулыкны саклау, гомумроссия 
граждан тәңгәллеген (Россия милләтен) ныгыту, 
мигрантларның уңышлы социаль һәм мәдәни 
адаптациясе һәм интеграциясе 

Программа бурычлары 1. Әлки муниципаль районы территориясендә 
яшәүче халык вәкилләренең милли-мәдәни үсешенә 
ярдәм итү һәм гомумроссия граждан тәңгәллеген 
ныгыту; 
2. Әлки муниципаль районы территориясендә 
дәүләт милли сәясәте өлкәсендә дәүләт һәм 
муниципаль органнарның гражданлык җәмгыяте 
институтлары белән үзара хезмәттәшлеген 
камилләштерү; 
3. Мигрантларның этникара һәм конфессияара 
татулыгына һәм дуслыгына, социомәдәни 
җайлашуына һәм интеграциясенә шартлар тудыру 
һәм ярдәм итү; 
4. Республика һәм районнан читтә татар халкының 
милли тиңдәшлеген саклап калу һәм үстерү өчен 
шартлар тудыруда ярдәм күрсәтү; 
5. Татарстан Республикасы Әлки муниципаль 



 
 

районында татар, рус һәм башка телләрне саклау, 
өйрәнү һәм үстерү өчен шартлар тудыру; 
6. Татарстан Республикасы Әлки муниципаль 
районында дәүләт милли сәясәтен гамәлгә 
ашыруны фәнни-мәгариф һәм мәгълүмати тәэмин 
итү; 
7. Программа куйган бурычларны үтәү 
кысаларында республика, бөтенроссия, халыкара 
бәйге һәм фестивальләрдә катнашу 

Ярдәмче программалар 
исемлеге 

«Әлки муниципаль районында террорчылыкны һәм 
экстремизмны профилактикалау» 

Программаны тормышка 
ашыру срогы 

2023 - 2025 еллар 
  

Программаны финанслау 
күләме һәм чыганаклары 

Программаны финанслау күләме район 
бюджеты акчалары исәбеннән хисабына    3 303 700  
сум тәшкил итә, шул исәптән:     

2023 елда -981 000 сум;  
2024 елда - 1 099 700 сум;  
2025 елда - 1 223 000сум. 

Искәрмә: финанслау күләме фаразланган 
характерда һәм район бюджеты мөмкинлекләрен 
исәпкә алып ел саен төзәтмәләр кертелергә тиеш. 

Программаны гамәлгә 
ашыруның көтелгән соңгы 
нәтиҗәләре (программа 
нәтиҗәләрен бәяләү 
индикаторлары) һәм аның 
бюджет нәтиҗәлелеге 
күрсәткечләре 

Программа индикаторлары 
1.Әлки муниципаль районында яшәүчеләрнең 
райондагы этник мөнәсәбәтләрнең торышын уңай 
бәяләүче өлеше арту (репрезентатив сораштыру 
нәтиҗәләре буенча билгеләнә): 
2023 елда - 72,5 %; 
2024 елда - 72,8 %; 
2025 елда - 73 %; 
2. Әлки муниципаль районында яшәүчеләрнең 
райондагы конфессияара мөнәсәбәтләрнең 
торышын уңай бәяләүче өлеше арту (репрезентатив 
сораштыру нәтиҗәләре буенча билгеләнә): 
2023 елда - 70 %; 
2024 елда - 72 %; 
2025 елда - 74 %; 
3. Әлки муниципаль районында яшәүчеләрнең 
этномәдәни ихтыяҗларын гамәлгә ашыру белән 
канәгать булган өлеше арту (репрезентатив 
сораштыру нәтиҗәләре буенча билгеләнә): 
2023 елда - 68%; 
2024 елда - 69 %; 
2025 елда - 70 %; 
 



I. Программаны гамәлгә ашыру өлкәсенә гомуми характеристика, 
шул исәптән ул хәл итүгә юнәлдерелгән проблемалар 

 
"2023-2025 елларга Әлки муниципаль районында дәүләт милли 

сәясәтен гамәлгә ашыру" муниципаль программасы Татарстан 
Республикасы Президентының 2013 елның 26 июлендәге "Татарстан 
Республикасында дәүләт милли сәясәте концепциясе турында" УП-695 
номерлы Әмере һәм Татарстан Республикасы Министрлар Кабинетының 
2013 елның 18 декабрендәге  «2014 - 2020 елларга Татарстан 
Республикасында дәүләт милли сәясәтен гамәлгә ашыру» дәүләт 
программасын раслау турында» 1006 номерлы карары нигезендә эшләнгән. 
Программа дәүләт хакимиятенең территориаль органнары, Әлки 
муниципаль районының җирле үзидарә органнары, Әлки муниципаль 
районы Башкарма комитеты, музейлар, мәгариф учреждениеләре һәм 
иҗтимагый оешмалар тәкъдимнәрен исәпкә алып эшләнде. 

Татарстан Республикасы дәүләт милли сәясәте концепциясе 
нигезендә, дәүләт милли сәясәте объекты булып Татарстан 
Республикасында яшәүче халыклар вәкилләренең милләтара мөнәсәбәтләр 
һәм этномәдәни үсеш өлкәсе тора.  

Татарстан Республикасы Дәүләт милли сәясәте концепциясе 
принципларына таянып, Программа Татарстан Республикасы Әлки 
муниципаль районында милләтара мөнәсәбәтләр өлкәсендә дәүләт милли 
сәясәтен тормышка ашыруның максатларын, принципларын, төп 
юнәлешләрен, бурычларын һәм механизмнарын, районда яшәүче 
халыкларның этномәдәни ихтыяҗларын канәгатьләндерү өчен оптималь 
шартлар булдыруны билгели. Татарстан Республикасы Әлки муниципаль 
районында яшәүче халык вәкилләренең тарихи традицияләрен, табигый-
климатик һәм табигый-икътисадый шартларны, аларның тормыш-
көнкүрешенең социаль-мәдәни үзенчәлекләрен, геосәяси һәм милли 
чолганышны, күршеләр белән үзара мөнәсәбәтләр тәҗрибәсен аңлауга 
таяна. 

Тарихи яктан, уңай милләтара (этникара) һәм конфессияара 
хезмәттәшлекне тәэмин итүдә традицион рәвештә Татарстан 
Республикасының Әлки муниципаль районында яшәүче башка халыклар 
вәкилләренә карата күпчелекне тәшкил итүче татар һәм рус халыклары 
вәкилләре төп роль уйный.     

Татарстан Республикасы Әлки муниципаль районында 18481 кеше 
яши:  

татарлар - 11589 кеше (62, 9%) 
чувашлар - 3277 кеше (17,8%) 
руслар - 3285 кеше (17,8%) 
башкалар - 250 кеше (1,5%). 

Татарстанда төрле мәдәният һәм дин вәкилләренең озак еллар бергә 
яшәүләре дәвамында урнашкан дус-тату яшәү традицияләре хәзерге 
вакытта да саклана.  

Әлки муниципаль районында, бөтен республикадагы кебек үк, 
халыкның милли составы динамик рәвештә үзгәрә - авыл җирлекләрендә 



элеккеге союздаш республикалардан килгән яңа этник төркемнәр барлыкка 
килә (азәрбайҗан, әрмән, үзбәк, таҗик).  

Татарстан Республикасы Президентының 2013 елның 26 июлендәге 
"Татарстан Республикасында дәүләт милли сәясәте концепциясе турында" 
УП-695 номерлы Әмере белән әлеге өлкәдә хәзерге этапта өстенлекле 
мәсьәләләр билгеләнде.  

Әлеге Программа Татарстан Республикасы Әлки муниципаль 
районында милләтара һәм конфессияара мөнәсәбәтләрнең уңай характерын 
саклауга юнәлдерелгән. 

Программа планына үзара ихтирам һәм игелеклелекнең күпгасырлык 
традицияләре нигезендә гражданнарның этномәдәни ихтыяҗларын 
канәгатьләндерүгә ярдәм итүче оештыру, мәдәни-массакүләм һәм мәгариф 
чаралары кертелгән. 

 

II. Төп максатлар, бурычлар, сроклар һәм гамәлгә ашыру 
этаплары 

 
Программаның максаты һәм бурычлары Россия Федерациясе 

Президентының 2012 елның 19 декабрендәге 1666 номерлы Әмере белән 
расланган 2025 елга кадәрге чорга Россия Федерациясе дәүләт милли 
сәясәте стратегиясе һәм Татарстан Республикасында дәүләт милли сәясәте 
концепциясе (2013 елның 26 июлендәге редакциядә), федераль һәм 
региональ законнар һәм Татарстан Республикасында дәүләт милли сәясәте 
өлкәсенә кагылышлы норматив хокукый актлар белән билгеләнгән 
өстенлекле юнәлешләргә бәйле. Программа максаты: 

Әлки муниципаль районында дәүләт милли сәясәтен гамәлгә ашыру, 
Әлки муниципаль районы территориясендә яшәүче халык вәкилләренең 
цивилизацияле үсеше, милләтара һәм конфессияара тынычлыкны һәм 
татулыкны саклау, гомумроссия граждан тәңгәллеген (Россия милләтен) 
ныгыту, мигрантларның уңышлы социаль һәм мәдәни адаптациясе һәм 
интеграциясе 

Программа бурычлары: 
1. Әлки муниципаль районы территориясендә яшәүче халыкларның 

милли-мәдәни үсешенә ярдәм итү һәм гомумроссия гражданлык 
тәңгәллеген ныгыту; 

2. Дәүләт һәм муниципаль органнарның Татарстан Республикасында 
һәм турыдан туры Әлки муниципаль районы территориясендә дәүләт 
милли сәясәте өлкәсендә гражданлык җәмгыяте институтлары белән үзара 
хезмәттәшлеген камилләштерү; 

3. Мигрантларның этникара һәм конфессияара татулыгына һәм 
дуслыгына, социомәдәни җайлашуына һәм интеграциясенә шартлар 
тудыру һәм ярдәм итү; 

4. Республика һәм районнан читтә татар халкының милли 
тиңдәшлеген саклап калу һәм үстерү өчен шартлар тудыруда ярдәм 
күрсәтү; 

5. Татарстан Республикасы Әлки муниципаль районында татар, рус 
һәм башка телләрне саклап калу, өйрәнү һәм үстерү өчен шартлар тудыру 



6. Татарстан Республикасы Әлки муниципаль районында дәүләт 
милли сәясәтен гамәлгә ашыруны фәнни-мәгариф һәм мәгълүмати тәэмин 
итү. 

Программаны гамәлгә ашыру срогы: 2023-2025 еллар. Тормышка 
ашыру этаплары билгеләнми. Программаның максатлары, бурычлары, 
чаралары киселешендәге нәтиҗәләрне бәяләү индикаторлары турында 
мәгълүматлар аңа кушымтада китерелә. 

III. Программаны ресурслар белән тәэмин итүне нигезләү 

Программаны финанслау күләме район бюджеты акчалары исәбеннән 
3 303 700 сум тәшкил итә, шул исәптән: 2023 елда  - 981 000сум; 2024 елда 
- 1 099 700 сум, 2025 елда - 1 223 000 сум. 

Искәрмә: финанслау күләме фаразланган характерда һәм район 
бюджеты мөмкинлекләрен исәпкә алып ел саен төзәтмәләр кертелергә 
тиеш. 

Программада бюджеттан тыш акчаларны (эшмәкәрләр, иганәчеләр 
акчасы) җәлеп итү мөмкинлеге каралган. 

IV. Программаны гамәлгә ашыру механизмы 

  Программа чараларын гамәлгә ашыру барышында Әлки муниципаль 
районы Башкарма комитеты йөзендә заказчы-координатор төп 
башкаручыларның үзара хезмәттәшлеген, чараларны гамәлгә ашыру 
барышын һәм башкаручылар тарафыннан акчаларны нәтиҗәле 
файдаланылуын тикшереп торуны тәэмин итә.   Программа чаралары 
муниципаль заказчы тарафыннан Программа чараларын башкаручылар 
белән гамәлгә ашырыла торган муниципаль контрактлар нигезендә гамәлгә 
ашырыла 

Программаны гамәлгә ашыруда катнашучы муниципаль 
учреждениеләр һәм оешмалар Татарстан Республикасы Әлки муниципаль 
районы Башкарма комитетына квартал саен аның үтәлеше турында 
мәгълүматны хисап кварталыннан соң килүче айның 15 числосына кадәр 
тапшыралар. 

V. Программаның социаль-икътисадый нәтиҗәлелеген тасвирлау 

Этномәдәни өлкәдәге төп нәтиҗәләр, кагыйдә буларак, вакыт буенча 
кичектерелгән социаль эффектта, аерым алганда, төрле халыклар 
вәкилләренең мәдәниятенә, теленә һәм традицияләренә карата 
толерантлык һәм хөрмәт үсүендә, кешеләрнең үз-үзләрен тотышының 
кыйммәт ориентацияләрен һәм нормаларын уңай үзгәртүдә, Татарстан 
Республикасы Әлки муниципаль районының тотрыклы үсешенең мөһим 
факторы буларак Бердәм этномәдәни киңлекне үстерүдә чагыла. 

Программаны тормышка ашыруның социаль-икътисади эффекты 
социаль тотрыклылыкны, этник һәм конфессияара тынычлыкны һәм 
татулыкны, этномәдәни үзенчәлекне саклау һәм Әлки муниципаль 
районында яшәүче халыкларның социаль-мәдәни ихтыяҗларын 
канәгатьләндерүдән гыйбарәт һәм чагыла: 

этномәдәни һәм социаль халәтне яхшыртуда; 
региональ һәм гомумроссия граждан тәңгәллеген ныгытуда; 
этномәдәни потенциалны файдалануның нәтиҗәлелеге артуда; 



милләтара конфликтларны булдырмый калуда; 
Программаны гамәлгә ашыру Татарстан Республикасы Әлки 

муниципаль районында яшәүче халык вәкилләренең милләтара (этникара) 
һәм конфессияара уңай хезмәттәшлеген, этник һәм конфессия нигезендә 
конфликтларны профилактикалауны һәм кисәтүне, мигрантларны 
адаптацияләү өчен шартлар тудыруны тәэмин итәчәк. 

